
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ
«Коммерческӧя вӧдитчан Коми Республикаса канму оланін фонд  лӧсьӧдан да сыӧн вӧдитчан юкӧнын ӧткымын юалӧм йылысь» Коми Республикаса Оланпас збыльмӧдан мераяс йылысь 
«Коммерческӧя вӧдитчан Коми Республикаса канму оланін фонд  лӧсьӧдан да сыӧн вӧдитчан юкӧнын ӧткымын юалӧм йылысь» Коми Республикаса Оланпас збыльмӧдӧм могысь Коми Республикаса Веськӧдлан котыр шуис:
1. Вынсьӧдны Олан жыръяс медалан сёрнитчӧмъяс серти олан жыръяс сетӧм могысь коммерческӧя вӧдитчан Коми Республикаса канму оланін фонд лӧсьӧдан пӧрадок 1 №-а содтӧдын индӧм серти. 

2. Индыны граждана категорияяс, кодъяслӧн эм олан жыръяс медалан сёрнитчӧмъяс серти коммерческӧя вӧдитчан Коми Республикалӧн канму оланін фондса олан жыръяс босьтӧм вылӧ инӧд, 2 №-а содтӧдын индӧм серти. 

3. Вынсьӧдны Олан жыръяс медалан сёрнитчӧмъяс серти  коммерческӧя вӧдитчан Коми Республикалӧн канму оланін фондса олан жыръяс сетан пӧрадок 3 содтӧдын индӧм серти.

4. Вынсьӧдны Олан жыръяс медалан сёрнитчӧмъяс серти сетӧм коммерческӧя вӧдитчан Коми Республикалӧн канму оланін фондса олан жыръясысь мынтысян мында арталан методика 4 №-а содтӧдын индӧм серти.

5. Вынсьӧдны Юридическӧй кывкутысьяслы олан жыръяс кӧртымалан сёрнитчӧмъяс серти олан жыръяс сетӧм могысь коммерческӧя вӧдитчан Коми Республикаса канму оланін фонд лӧсьӧдан пӧрадок 5 №-а содтӧдын индӧм серти.
6. Индыны Коми Республикаса эмбур агентство Коми Республикаса олӧмӧ пӧртысь власьт уполномочитӧм органӧн: 
1) олан жыръяс медалан сёрнитчӧмъяс серти коммерческӧя вӧдитчан Коми Республикалӧн канму оланін фондса олан жыръяс сетӧм вылӧ да коммерческӧя вӧдитчан Коми Республикалӧн канму оланін фондса олан жыръяс медалан сёрнитчӧмъяс кырымалӧм вылӧ; 

2) юридическӧй кывкутысьяслы олан жыръяс кӧртымалан сёрнитчӧмъяс серти коммерческӧя вӧдитчан Коми Республикалӧн канму оланін фондса олан жыръяс сетӧм вылӧ да юридическӧй кывкутысьяскӧд коммерческӧя вӧдитчан Коми Республикалӧн канму оланін фондса олан жыръяс кӧртымалан сёрнитчӧмъяс кырымалӧм вылӧ.

7. Тайӧ шуӧмсӧ олӧмӧ пӧртӧм бӧрся видзӧдны Коми Республикалӧн Веськӧдлан котырса Веськӧдлысьӧс вежысьлы, коді уджмогъяс юклӧм серти ладмӧдӧ эмбур йитӧдъяс юкӧнын канму политика збыльмӧдӧмын Коми Республикаса олӧмӧ пӧртысь власьт органъяслысь уджсӧ.

8. Тайӧ шуӧмыс вынсялӧ сійӧс официальнӧя йӧзӧдӧм бӧрын дас лун кольӧм мысти.

Коми Республикалӧн 
Веськӧдлан котырса Веськӧдлысь                                                   В. Тукмаков

Сыктывкар 

2015 вося рака тӧлысь 10 лун

99 №

ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 10 лунся 99 №-а шуӧмӧн

(1 №-а содтӧд)

Олан жыръяс медалан сёрнитчӧмъяс серти олан жыръяс сетӧм могысь коммерческӧя вӧдитчан Коми Республикаса канму оланін фонд лӧсьӧдан
ПӦРАДОК
1. Тайӧ Пӧрадокыс индӧ олан жыръяс медалан сёрнитчӧмъяс серти  олан жыръяс сетӧм могысь коммерческӧя вӧдитчан Коми Республикаса канму оланін фонд лӧсьӧдан пӧрадок (водзӧ — коммерческӧя вӧдитчан  оланін фонд). 

2. Коммерческӧя вӧдитчан оланін фондсӧ лӧсьӧдӧны олан жыръясысь, кутшӧмъясӧс стрӧитӧма либӧ ньӧбӧма Коми Республикаса республиканскӧй сьӧмкудлӧн сьӧм тшӧт весьтӧ, а сідзжӧ кутшӧмъясӧс сетӧма Коми Республикаса канму эмбурӧ.

3. Коммерческӧя вӧдитчан оланін фондӧ пырӧны коймӧд йӧзлӧн инӧдысь прӧст олан жыръяс, кутшӧмъяс пырӧны Коми Республикаса канму эмбурӧ.

4. Коми Республикаса Веськӧдлан котыр пыртӧ олан жырсӧ коммерческӧя вӧдитчан оланін фондӧ да киритӧ олан жырсӧ коммерческӧя вӧдитчан оланін фондысь сы могысь, медым сетны олан жыръяссӧ олан жыръяс медалан сёрнитчӧмъяс серти, юклӧ Коми Республикаын муниципальнӧй юкӧнъяс серти граждана категорияяс костын коммерческӧя вӧдитчан олан жыръяссӧ.

Коми Республикаса Веськӧдлан котырлӧн

2015 во рака тӧлысь 10 лунся 99 №-а шуӧм дорӧ

2 №-а СОДТӦД

Граждана КАТЕГОРИЯЯС, кодъяслӧн эм олан жыръяс медалан         сёрнитчӧмъяс серти коммерческӧя вӧдитчан 

Коми Республикалӧн канму оланін фондса олан жыръяс босьтӧм вылӧ инӧд 
Олан жыръяс медалан сёрнитчӧмъяс серти коммерческӧя вӧдитчан  Коми Республикалӧн канму оланін фондса олан жыръяс (водзӧ — коммерческӧя вӧдитчан оланін фонд) босьтӧм вылӧ инӧдыс эм татшӧм категорияа гражданалӧн:

1) пенсионеръяс, кодъяс петісны уджалан пенсия вылӧ йӧзлысь дзоньвидзалун видзан, йӧзӧс велӧдан, культура, спорт, йӧзӧс социальнӧя доръян юкӧнын Коми Республикаса канму учреждениеясысь, йӧзлысь дзоньвидзалун видзан юкӧнын муниципальнӧй учреждениеясысь, кутшӧмъяс меститчӧмаӧсь Коми Республика мутасын, кодъяс оз лоны социальнӧя медалан сёрнитчӧмъяс серти олан жыръяс медалысьясӧн либӧ социальнӧя медалан сёрнитчӧм серти олан жыр медалысьлӧн аскотырӧ пырысьясӧн либӧ олан жыръяс  кутысьясӧн либӧ олан жыр кутысьлӧн аскотырӧ пырысьясӧн либӧ торъя олан жыръяс медалан сёрнитчӧмъяс серти олан жыръяс медалысьясӧн либӧ торъя олан жыр медалан сёрнитчӧм серти олан жыр медалысьлӧн аскотырӧ пырысьясӧн, кодъясӧс урчитӧм пӧрадок серти лыддьӧма социальнӧя медалан сёрнитчӧмъяс серти сетан олан жыръясын нуждайтчысьясӧн, кодъяс коммерческӧя вӧдитчан оланін фондса олан жыръяс босьтӧм вылӧ шыӧдчӧм сетӧм водзын 5 во чӧжӧн эз вӧчны гражданскӧй да инӧда сделкаяс, мыйяс вайӧдӧны олан жыръяс мырддьӧмӧ, кутшӧмъяс вӧліны налӧн эмбур инӧд серти, кодъяс уджалісны вылынджык индӧм учреждениеясын 15 воысь эз этшаджык; 

2) пенсионеръяс, кодъяс петісны вермытӧмлун вӧсна пенсия вылӧ йӧзлысь дзоньвидзалун видзан, йӧзӧс велӧдан, культура, спорт, йӧзӧс социальнӧя доръян юкӧнын Коми Республикаса канму учреждениеясысь,  йӧзлысь дзоньвидзалун видзан юкӧнын муниципальнӧй учреждениеясысь,  кутшӧмъяс меститчӧмаӧсь Коми Республика мутасын, кодъяс оз лоны социальнӧя медалан сёрнитчӧмъяс серти олан жыръяс медалысьясӧн либӧ социальнӧя медалан сёрнитчӧм серти олан жыр медалысьлӧн аскотырӧ пырысьясӧн либӧ олан жыръяс  кутысьясӧн либӧ олан жыр кутысьлӧн аскотырӧ пырысьясӧн либӧ торъя олан жыръяс медалан сёрнитчӧмъяс серти олан жыръяс медалысьясӧн либӧ торъя олан жыр медалан сёрнитчӧм серти олан жыр медалысьлӧн аскотырӧ пырысьясӧн, кодъясӧс урчитӧм пӧрадок серти лыддьӧма социальнӧя медалан сёрнитчӧмъяс серти сетан олан жыръясын нуждайтчысьясӧн, кодъяс коммерческӧя вӧдитчан оланін фондса олан жыръяс босьтӧм вылӧ шыӧдчӧм сетӧм водзын 5 во чӧж эз вӧчны гражданскӧй да инӧда сделкаяс, мыйяс вайӧдӧны олан жыръяс мырддьӧмӧ, кутшӧмъяс вӧліны инӧд серти налӧн эмбурӧн, кодъяс уджалісны вылынджык индӧм учреждениеясын 5 воысь эз этшаджык;

3) Россияса наукаяс академиялӧн Урал юкӧнса Коми наука шӧрин федеральнӧй канму сьӧмкуд наука учреждениеса уджалысьяс, кодъяс оз лоны социальнӧя медалан сёрнитчӧмъяс серти олан жыръяс медалысьясӧн либӧ социальнӧя медалан сёрнитчӧм серти олан жыр медалысьлӧн аскотырӧ пырысьясӧн либӧ олан жыръяс кутысьясӧн либӧ олан жыр кутысьлӧн аскотырӧ пырысьясӧн либӧ торъя олан жыръяс медалан сёрнитчӧмъяс серти олан жыръяс медалысьясӧн либӧ торъя олан жыр медалан сёрнитчӧм серти олан жыр медалысьлӧн аскотырӧ пырысьясӧн, да кодъясӧс урчитӧм пӧрадок серти лыддьӧма социальнӧя медалан сёрнитчӧмъяс серти сетан олан жыръясын нуждайтчысьясӧн, кодъяс коммерческӧя вӧдитчан оланін фондса олан жыръяс босьтӧм вылӧ шыӧдчӧм водзын 5 во чӧж эз вӧчны гражданскӧй инӧда сделкаяс, мыйяс вайӧдӧны олан жыръяс мырддьӧмӧ, кутшӧмъяс вӧліны инӧд серти налӧн эмбурӧн;

4) Коми Республика мутасын муниципальнӧй районъясса (кар кытшъясса) муниципальнӧй юкӧнъяслӧн администрацияса юрнуӧдысьяс (юралысьяс), кодъясӧс абу могмӧдӧма олан жыръясӧн лӧсялана олан пунктын уджалан (служитан) места серти;

5) Коми Республика мутасын меститчӧм олӧмӧ пӧртысь власьт федеральнӧй органъяслӧн мутас органъясса юрнуӧдысьяс, найӧс вежысьяс, федеральнӧй канму служащӧйяс, кодъясӧс абу могмӧдӧма олан жыръясӧн лӧсялана олан пунктын уджалан (служитан) места серти;

6) Коми Республика мутасын меститчӧм ёрдъясса веськӧдлысьяс, найӧс вежысьяс, кодъясӧс абу могмӧдӧма олан жыръясӧн лӧсялана олан пунктын уджалан места серти;
7) Коми Республикаса канму власьт органъясӧ, Коми Республикаса Юралысьӧн артмӧдӧм Коми Республикаса мукӧд канму органӧ, Коми Республикаса канму учреждениеясӧ уджалӧм вылӧ Россия Федерацияса мукӧд субъектысь корӧм юрнуӧдысьяс да канму гражданскӧй служащӧйяс, специалистъяс, кодъясӧс абу могмӧдӧма олан жыръясӧн лӧсялана олан пунктын служитан (уджалан) места серти. 

ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 10 лунся 99 №-а шуӧмӧн

(3 №-а содтӧд)

Олан жыръяс медалан сёрнитчӧмъяс серти коммерческӧя вӧдитчан

Коми Республикалӧн канму оланін фондса олан жыръяс сетан
ПӦРАДОК
1. Олан жыръяс медалан сёрнитчӧмъяс серти коммерческӧя вӧдитчан Коми Республикалӧн канму оланін фондса олан жыръяс босьтӧм вылӧ инӧдыс (водзӧ — коммерческӧя вӧдитчан олан жыръяс) эм категорияяс лыдысь гражданалӧн, кодъясӧс индӧма Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын  (водзӧ — граждана). 

2. Коммерческӧя вӧдитчан олан жыръяссӧ сетӧны гражданалы, кодъяс сетісны коммерческӧя вӧдитчан олан жыр босьтӧм вылӧ шыӧдчӧм (водзӧ — шыӧдчӧм). 

3. Шыӧдчӧмсӧ сетӧны Коми Республикаса олӧмӧ пӧртысь власьт уполномочитӧм органӧ олан жыръяс медалан сёрнитчӧмъяс серти коммерческӧя вӧдитчан Коми Республикалӧн канму оланін фондса олан жыръяс сетӧм да коммерческӧя вӧдитчан Коми Республикалӧн канму оланін фондса олан жыръяс медалан сёрнитчӧмъяс кырымалӧм вылӧ (водзӧ — уполномочитӧм орган). 

Шыӧдчӧмсӧ сетӧны уполномочитӧм органӧн вынсьӧдӧм форма серти. Шыӧдчӧм формаыс вынсьӧдсьӧ уполномочитӧм органӧн тайӧ Пӧрадоклӧн вынсялан лунсянь 30 уджалан лун чӧжӧн да вынсьӧдан лунсянь 5 уджалан лун чӧжӧн йӧзӧдсьӧ «Ӧтуввез» юӧртан да телекоммуникация везйын уполномочитӧм органлӧн официальнӧй сайт вылын.

Шыӧдчӧмсӧ гражданин вермӧ сетны ачыс либӧ аслас петкӧдлысь пыр.

4. Шыӧдчӧм дорӧ граждана содтӧны татшӧм документъяс:
1) документъяс, кутшӧмъяс эскӧдӧны мортсӧ да збыльӧн лыддьӧны гражданинлысь да сылӧн аскотырӧ пырысьяслысь Россия Федерацияса гражданствосӧ (шыӧдчӧм сетігӧн сетӧны асьныс);

2) документъяс, мыйяс эскӧдӧны гражданинлысь да йӧзлысь рӧдвуж йитӧдсӧ, кодъясӧс индӧма сылӧн аскотырӧ пырысьяс пыдди (челядь чужӧм йылысь эскӧдангижӧдъяс, гӧтрасьӧм либӧ торйӧдчӧм йылысь эскӧдангижӧд, пи (ныв) пыдди босьтӧм йылысь, батьлун индӧм йылысь, ним вежӧм йылысь документъяс да мукӧд); 
3) гражданинӧс да сылӧн аскотырӧ пырысьяс пыдди индӧм йӧзӧс оланін (овланін) серти пасйӧм йылысь документъяс; 
4) документъяс, мыйяс эскӧдӧны гражданинлысь коммерческӧя вӧдитчан олан жыръяс босьтӧм вылӧ инӧдсӧ: 
а) Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдлӧн 1 да 2 пунктъясын индӧм граждана:

пенсионнӧй эскӧданпас;

уджпас небӧг;

б) Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдлӧн 2 пунктын индӧм граждана:

справка (документ), мый эскӧдӧ вермытӧмлун индӧмсӧ; 

в) Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын индӧм граждана мукӧд категория:

уджаланінысь справка, мый эскӧдӧ удж сетыськӧд удж йитӧдъяссӧ;
уджпас небӧглысь копия, мый эскӧдӧма урчитӧм пӧрадок серти;

5) гражданинӧс петкӧдлысьлӧн корӧмӧн шыӧдчигӧн тайӧ пунктса 1-4 пунктувъясын индӧм документъяскӧд ӧттшӧтш сетӧны паспорт либӧ мӧд документ, мый эскӧдӧ мортсӧ да збыльӧн лыддьӧ Россия Федерацияса гражданствосӧ, да нотариальнӧя эскӧдӧм либӧ Россия Федерацияса оланпастэчас серти нотариальнӧя эскӧдӧмкӧд ӧткодялӧм эсканпас, мый эскӧдӧ гражданинӧс петкӧдлысьлысь уджмогъяссӧ. 

5. Гражданин аслас кӧсйӧм серти вермӧ сетны уполномочитӧм органӧ сетан шыӧдчӧмкӧд ӧттшӧтш: 

1) гражданинлӧн да сылӧн аскотырӧ пырысьяс пыдди индӧм йӧзлӧн  олан жыръяс серти юӧръяс, кутшӧмъяс пырӧны Вӧрзьӧдны позьтӧм эмбур да сы серти сделкаяс вылӧ инӧдъяслӧн ӧтувъя канму реестрӧ, кутшӧмъясӧс сетӧ Канмусянь пасъян, кадастр да картография федеральнӧй службалӧн Коми Республикаын веськӧдланін, Вӧрзьӧдны позьтӧм эмбур да на серти сделкаяс вылӧ инӧдъяслӧн ӧтувъя канму реестрысь торъя мортлӧн Россия Федерация мутасын меститчӧм сылӧн вӧвлӧм (ӧнія) вӧрзьӧдны позьтӧм эмбур объектъяс вылӧ инӧдъяс йылысь выпискаӧн; 
2) гражданинлӧн да сылӧн аскотырӧ пырысьяс пыдди индӧм йӧзлӧн налӧн олан (уджалан, служитан)  места серти меститчӧм вӧрзьӧдны позьтӧм эмбур (олан жыръяс) киын кутӧм йылысь «Ростехинвентаризация - Федеральнӧй БТИ» Федеральнӧй ӧтувъя канму предприятиеса Коми Республикаын филиаллӧн справка; 

3) документъяс, кутшӧмъяс урчитӧм пӧрадок серти збыльысь эскӧдӧны гражданинӧс социальнӧя медалан сёрнитчӧмъяс серти сетан олан жыръясын нуждайтчысьӧн, — Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын индӧм 2 да 3 пунктъясын индӧм гражданалы. 

6. Шыӧдчӧмсӧ да тайӧ Пӧрадоклӧн 4 да 5 пунктъясын индӧм документъяссӧ примитан лунӧ уполномочитӧм орган вӧчӧ гражданинӧн сетӧм документъяс вылысь копияяс, эскӧдӧ найӧс да бӧр сетӧ документ оригиналъяссӧ гражданинлы. 
Гражданинлы, коді сетіс шыӧдчӧмсӧ тайӧ Пӧрадоклӧн 4 да 5 пунктъясын индӧм документъяс пуктӧмӧн, уполномочитӧм орган шыӧдчӧм да документъяс примитан лунӧ сетӧ найӧс босьтӧм йылысь расписка  документъяс лыддьӧг да найӧс босьтан кадпас индӧмӧн. 
7. Уполномочитӧм орган пасйӧ гражданинлысь шыӧдчӧмсӧ Коммерческӧя вӧдитчан олан жыр сетӧм вылӧ шыӧдчӧмъяс пасъян журналын (водзӧ — Шыӧдчӧмъяс пасъян журнал) шыӧдчӧм сетан лунӧ шыӧдчӧмлысь пасъян номер, кадпас да сійӧс примитан кад индӧмӧн. 

8. Шыӧдчӧмлы сетӧны пасъян номерсӧ Шыӧдчӧмъяс пасъян журналлӧн мыччӧдъяс подув вылын гражданинӧн шыӧдчӧм сетан кадпас да кад серти.
Шыӧдчӧмъяс пасъян журналсӧ нуӧдӧны уполномочитӧм органӧн  вынсьӧдӧм форма серти Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын индӧм гражданалӧн быд категория серти, Коми Республикаын быд кар кытш да муниципальнӧй район серти. Уполномочитӧм орган вынсьӧдӧ шыӧдчӧмъяс пасъян журналлысь формасӧ тайӧ Пӧрадок вынсьӧдан лунсянь 30 уджалан лун чӧжӧн. 
9. Сэк, кор уполномочитӧм органӧн шыӧдчӧм пасъян лун вылӧ административно-территориальнӧй юкӧнын, кутшӧм мутасын гражданинлӧн эм коммерческӧя вӧдитчан олан жыр босьтӧм вылӧ инӧд, граждана категорияяслы сетӧм вылӧ коммерческӧя вӧдитчан тыртӧм олан жыръясыс абуӧсь, кытчӧ Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын индӧм серти пырӧ шыӧдчӧм сетысь гражданин, уполномочитӧм орган шыӧдчӧм пасъян лунсянь 5 уджалан лун чӧжӧн примитӧ да ыстӧ гражданинлы коммерческӧя вӧдитчан олан жыр сетӧмын ӧткажитӧм йылысь подулалӧм помшуӧм.

Коммерческӧя вӧдитчан тыртӧм олан жыръясӧн лоӧны олан жыръяс, кутшӧмъяс серти абу примитӧма медалан сёрнитчӧм серти коммерческӧя вӧдитчан олан жыр сетӧм йылысь помшуӧм да (либӧ) кутшӧмъясӧс уполномочитӧм орган абу сетӧма гражданинлы примитан-вуджӧдан акт серти.
10. Сэк, кор уполномочитӧм органӧн шыӧдчӧм пасъян лун вылӧ административно-территориальнӧй юкӧнын эмӧсь тыртӧм олан жыръяс, кутшӧм мутасын гражданинлӧн эм коммерческӧя вӧдитчан олан жыр босьтӧм вылӧ инӧд, уполномочитӧм орган сыӧн шыӧдчӧм пасъян лунсянь 3 уджалан лун чӧжӧн видлалӧ, лӧсялӧны-ӧ гражданинӧн сетӧм шыӧдчӧмыс да документъясыс тайӧ Пӧрадоклӧн 4 да 5 пунктъясын индӧм документ лыддьӧглы.

11. Сэк, кор гражданин оз сет аслас кӧсйӧм серти тайӧ Пӧрадоклӧн 5 пунктын индӧм документъяссӧ, уполномочитӧм орган сыӧн прӧверка помалӧм бӧрын, мый индӧма тайӧ Пӧрадоклӧн 10 пунктын, шыӧдчӧм пасъян лунсянь 6 уджалан лун чӧжӧн ыстӧ запросъяс:

1) Канмусянь пасъян, кадастр да картография федеральнӧй службалӧн Коми Республикаын веськӧдланінлы сы йылысь, мый уполномочитӧм органӧ сетӧны гражданинлӧн да сылӧн аскотырӧ пырысьяс пыдди индӧм йӧзлӧн олан жыръяс серти юӧръяс, кутшӧмъяс пырӧны Вӧрзьӧдны позьтӧм эмбур да на серти сделкаяс вылӧ инӧдъяслӧн ӧтувъя канму реестрӧ, Вӧрзьӧдны позьтӧм эмбур да на серти сделкаяс вылӧ инӧдъяслӧн ӧтувъя канму реестрысь торъя мортлӧн Россия Федерация мутасын меститчӧм сылӧн киын вӧвлӧм (ӧнія) вӧрзьӧдны позьтӧм эмбур объектъяс вылӧ инӧдъяс йылысь выпискаясӧн;
2) «Ростехинвентаризация - Федеральнӧй БТИ» Федеральнӧй ӧтувъя канму предприятиелӧн Коми Республикаын филиаллы сы йылысь, мый гражданин да сылӧн аскотырӧ пырысьяс пыдди индӧм йӧзлӧн эм киын кутан вӧрзьӧдны позьтӧм эмбур (олан жыръяс);

3) гражданинлӧн да сылӧн аскотырӧ пырысьяслӧн оланін серти Коми Республикаын меставывса асвеськӧдлан органлы сы йылысь, мый уполномочитӧм органӧ сетӧны документъяс, кутшӧмъяс урчитӧм пӧрадок серти збыльысь эскӧдӧны гражданинӧс социальнӧя медалан сёрнитчӧмъяс серти муниципальнӧй оланін фондса олан жыръясын нуждайтчысьӧн.

12. Шыӧдчӧм да документъяс видлалан кадколастыс оз вермы лоны уполномочитӧм органӧ гражданинӧн шыӧдчӧм да документъяс сетан лунсянь 30 календарнӧй лунысь дырджык.

Сэк, кор уполномочитӧм органын эмӧсь гражданалӧн пасйӧм шыӧдчӧмъяс, кодъяс пырӧны ӧти жӧ и сійӧ категорияӧ, кутшӧмӧс урчитӧма Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧмӧн, кодъяслӧн эм Коми Республикаын кар кытшса (муниципальнӧй районса) ӧти и сійӧ жӧ муниципальнӧй юкӧнлӧн мутасын коммерческӧя вӧдитчан олан жыр босьтӧм вылӧ инӧд, уполномочитӧм орган видлалӧ индӧм гражданалысь шыӧдчӧмъясӧ да документъяссӧ, а сідзжӧ примитӧ лӧсялана помшуӧмсӧ гражданаӧн шыӧдчӧм сетан кадпас да кад тӧд вылын кутӧмӧн хронология пӧрадок серти сэтшӧм шыӧдчӧмсянь, кутшӧмӧс сетӧма кадпас серти водзджык.

13. Шыӧдчӧм да документъяс видлалӧм бӧрын уполномочитӧм орган 12 пунктын индӧм кадколастӧ примитӧ улынджык индӧм помшуӧмъяс пиысь ӧтиӧс:

1) коммерческӧя вӧдитчан олан жыр сетӧм йылысь помшуӧм; 

2) коммерческӧя вӧдитчан олан жыр сетӧмын ӧткажитӧм йылысь подулалӧм помшуӧм. 

14. Коммерческӧя вӧдитчан олан жыр сетӧмын ӧткажитӧм йылысь подулалӧм помшуӧм примитӧм вылӧ помкаясӧн лоӧны:

1) гражданин оз сет тайӧ Пӧрадоклӧн 4 пунктӧн урчитӧм документъяссӧ;

2) сетӧны документъяс, мыйяс оз эскӧдны гражданалысь коммерческӧя вӧдитчан олан жыръяс сетӧм вылӧ инӧдсӧ; 

3) коммерческӧя вӧдитчан олан жыр сетӧмын ӧткажитӧм йылысь подулалӧм помшуӧм примитан лун вылӧ абуӧсь Коми Республикаын кар кытшса (муниципальнӧй районса) муниципальнӧй юкӧнлӧн мутасын коммерческӧя вӧдитчан тыртӧм олан жыръяс, кутшӧмъяс серти гражданинлӧн эм тайӧ Пӧрадоклӧн 16 пункт серти коммерческӧя вӧдитчан олан жыръяс босьтӧм вылӧ инӧд. 

15. Гижӧмӧн оформитӧм коммерческӧя вӧдитчан олан жыр сетӧм йылысь помшуӧмсӧ либӧ коммерческӧя вӧдитчан олан жыр сетӧмын ӧткажитӧм йылысь подулалӧм помшуӧмсӧ тайӧ Пӧрадоклӧн 13 пунктса 2 пунктулын индӧм ӧткажитан помкаяс индӧмӧн уполномочитӧм орган сетӧ либӧ ыстӧ шыӧдчӧм сетысь гражданинлы лӧсялана помшуӧм примитан лунсянь 3 уджалан лун чӧжӧн. 

16. Олан жыръяс медалан сёрнитчӧмъяс серти сетан коммерческӧя вӧдитчан олан жыръяс босьтӧм вылӧ инӧдыс эм: 

а) гражданалӧн, кодъясӧс индӧма Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдлӧн 1 да 2 пунктъясын, - Коми Республикаын кар кытшса (муниципальнӧй районса) муниципальнӧй юкӧнлӧн мутасын, кӧні меститчӧма учреждение, кытысь гражданин петіс пенсия вылӧ;

б) мукӧд гражданалӧн, кодъясӧс индӧма Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2    №-а содтӧдын, - Коми Республикаын кар кытшса (муниципальнӧй районса) муниципальнӧй юкӧнлӧн мутасын, кӧні меститчӧмаӧсь лӧсялӧмӧн Россияса наукаяс академиялӧн Урал юкӧнса Коми наука шӧрин федеральнӧй канму сьӧмкуд наука учреждение, муниципальнӧй районъясса (кар кытшъясса) муниципальнӧй юкӧнъяслӧн администрацияяс, Коми Республикаын олӧмӧ пӧртысь власьт федеральнӧй органъяслӧн мутас органъяс, ёрдъяс, Коми Республикаса канму власьт органъясын, Коми Республикаса Юралысьӧн артмӧдӧм Коми Республикаса мукӧд канму власьт органын, Коми Республикаса канму учреждениеясын уджалӧм вылӧ Россия Федерацияса мукӧд субъектысь корӧм юрнуӧдысьяслӧн да канму гражданскӧй служащӧйяслӧн, специалистъяслӧн удж сетысьяс.

17. Коммерческӧя вӧдитчан олан жыръяссӧ сетӧны торъя патерааясӧн, олан керкаясӧн, жыръясӧн. 

18. Коммерческӧя вӧдитчан олан жыръяссӧ сетӧны Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын вайӧдӧм категорияяс лыдысь гражданалы олан жыръяс медалан сёрнитчӧмъяс серти уполномочитӧм органлӧн помшуӧмъяс подув вылын.
19. Коммерческӧя вӧдитчан олан жыр сетӧм йылысь помшуӧмын индӧны:

1) сетан олан жырлысь меститчанін (инпас); 

2) сетан олан жырлысь ӧтувъя плӧщадь; 

3) гражданинлысь ов, ним, вич (бӧръясыс — эм кӧ), кодлы сетӧны олан жыр, да сылӧн аскотырӧ пырысьяс; 

4) кадколаст, кутшӧм вылӧ сетӧны олан жырсӧ.

20. Коммерческӧя вӧдитчан олан жыр сетӧм йылысь помшуӧмыс лоӧ  олан жыр медалан лӧсялана сёрнитчӧм кырымалӧм вылӧ подулӧн.

21. Уполномочитӧм орган коммерческӧя вӧдитчан олан жыр сетӧм йылысь помшуӧм примитан лунсянь 3 уджалан лун чӧжӧн дасьтӧ олан жыр медалан сёрнитчӧмлысь бала, кутшӧмӧс вылынджык индӧм кадколастӧ кырымалӧ уполномочитӧм органса юрнуӧдысь (сыӧн уполномочитӧм морт) да эскӧдӧ уполномочитӧм органлӧн гербӧвӧй печатьӧн. 

22. Уполномочитӧм орган уполномочитӧм органса юрнуӧдысьӧн (сыӧн уполномочитӧм мортӧн) олан жыр медалан сёрнитчӧм кырымалан да уполномочитӧм органлӧн гербӧвӧй печатьӧн эскӧдан лунсянь 2 уджалан лун чӧжӧн юӧртӧ гражданинлы телефон йитӧд пыр, а сідзжӧ гижӧмӧн олан жыр медалан сёрнитчӧм кырымалӧм вылӧ дасьлун йылысь, корӧ гражданинӧс  сійӧс кырымавны да висьталӧ гражданинлы кадколаст йылысь, кор колӧ кырымавны олан жыр медалан сёрнитчӧмсӧ. 

23. Олан жыр медалан сёрнитчӧмсӧ кырымалӧны уполномочитӧм органӧн коммерческӧя вӧдитчан олан жыр сетӧм йылысь помшуӧм примитан лунсянь 10 уджалан лун чӧжӧн. 

24. Сэк, кор гражданин либӧ сійӧс петкӧдлысь оз лок кырымавны олан жыр медалан сёрнитчӧмсӧ тайӧ Пӧрадоклӧн 23 пунктын индӧм кадколастӧ, уполномочитӧм орган тайӧ Пӧрадоклӧн 23 пунктын индӧм кадколаст помасян лунсянь 4 уджалан лун чӧжӧн примитӧ тайӧ пунктӧн урчитӧм помка вӧсна коммерческӧя вӧдитчан олан жыр сетӧмын ӧткажитӧм йылысь подулалӧм помшуӧм. 
25. Коммерческӧя вӧдитчан олан жыр сетӧмын ӧткажитӧм йылысь подулалӧм помшуӧмсӧ тайӧ Пӧрадоклӧн 24 пунктын индӧм помка вӧсна,  кутшӧмӧс оформитӧма гижӧмӧн, уполномочитӧм орган ыстӧ шыӧдчӧм сетысь гражданинлы индӧм помшуӧм примитан лунсянь 3 уджалан лун чӧжӧн. 

26. Граждана, кодъяс серти уполномочитӧм органӧн вӧлі примитӧма тайӧ пӧрадоклӧн 9 пунктӧн, 14 пунктса 3 пунктулӧн да 24 пунктулӧн урчитӧм помкаяс вӧсна коммерческӧя вӧдитчан олан жыръяс сетӧмын ӧткажитӧм йылысь помшуӧм, вермӧны выль пӧв шыӧдчыны уполномочитӧм органӧ шыӧдчӧмӧн тайӧ Пӧрадокӧн урчитӧм пӧрадок серти.

27. Граждана, кодъяс серти уполномочитӧм органӧн вӧлі примитӧма тайӧ Пӧрадоклӧн 14 пунктса 1 да 2 пунктувъясын пасйӧм помкаяс вӧсна  коммерческӧя вӧдитчан олан жыр сетӧмын ӧткажитӧм йылысь помшуӧм, вермӧны помкаяс бырӧдӧм бӧрын, кутшӧмъяс лоисны подулӧн ӧткажитӧм вылӧ, помкаӧн лоысь выль пӧв шыӧдчыны уполномочитӧм органӧ шыӧдчӧмӧн тайӧ Пӧрадокын индӧм пӧрадок серти.
28. Коммерческӧя вӧдитчан олан жыръяссӧ сетӧны татшӧм кадколастъяс вылӧ:

гражданалы, кодъясӧс индӧма Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдлӧн 1 да 2 пунктъясын, - 5 воӧдз кадколаст вылӧ;

мукӧд гражданалы, кодъясӧс индӧма Коми Республикаса Веськӧдлан котырлӧн 2015 во рака тӧлысь 10 лунся 99 №-а шуӧм дорӧ 2 №-а содтӧдын, -  1 воӧдз кадколаст вылӧ.

29. Коммерческӧя вӧдитчан олан жырйӧ овмӧдӧм вылӧ подулӧн лоӧ уполномочитӧм орган да гражданин костын кырымалӧм олан жыр медалан сёрнитчӧм.

ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 10 лунся 99 №-а шуӧмӧн

(4 №-а содтӧд)

Олан жыръяс медалан сёрнитчӧмъяс серти сетӧм 

коммерческӧя вӧдитчан Коми Республикалӧн канму оланін фондса 

олан жыръясысь мынтысян мында арталан
МЕТОДИКА
1. Тайӧ Методикасӧ дасьтӧма сы могысь, медым лӧсьӧдны коммерческӧя вӧдитчан Коми Республикалӧн канму оланін фондса олан жыръясысь мынтысян мында арталан методика подув, кутшӧмъясӧс сетӧны олан жыр медалан сёрнитчӧмъяс серти (водзӧ — коммерческӧя вӧдитчан оланін фонд).

2. Коммерческӧя вӧдитчан оланін фондса олан жыръяс медалӧмысь мынтысян ыдждасӧ арталӧны торйӧн олан жыр стрӧитан материаллысь качествосӧ, зданиелысь важмӧм, стрӧйбалысь сикас да олан жырлысь меститчанін, зонаяс вылӧ юклӧм, каръясын да сиктын олан жыр меститан мутас зона, олан жыр благоустритӧмсӧ, медалысьлысь категориясӧ тӧд вылын кутӧмӧн.

3. Коммерческӧя вӧдитчан оланін фондса олан жыръяс медалӧмысь тӧлысся донсӧ арталӧны татшӧм формула серти: 

Н = С x S x К1 x К2 x К3 x К4 x К5 x К6 x К7,

кӧні:

С − медалӧмысь мынтысян ставка, кутшӧмӧс вынсьӧдісны меставывса асвеськӧдлан органъяс лӧсялана кадколаст вылӧ социальнӧя медалан сёрнитчӧм серти олан жыръяс медалысьяслы Коми Республикаын лӧсялана муниципальнӧй юкӧнлӧн мутасын; 

S − олан жырлӧн ӧтувъя плӧщадь;

К1 − олан жыр стрӧитан материаллӧн качество коэффициент;

К2 − зданиелысь важмӧмсӧ арталан коэффициент;

К3 − стрӧйба сикаслӧн да олан жырлӧн меститчанін коэффициент;

К4 − мутас зоналӧн коэффициент;

К5 − олан жырлысь сикассӧ арталан коэффициент;

К6 − олан жыр благоустроитӧмлӧн коэффициент;

К7 − медалысь категория петкӧдлысь коэффициент. 

Коммерческӧя вӧдитчан оланін фондса олан жыр медалӧмысь дон арталӧм вылӧ вӧдитчан коэффициентъяслысь мындасӧ индӧны таблица серти.

Коммерческӧя вӧдитчан оланін фондса олан жыръяс медалӧмысь дон индӧм вылӧ коэффициент
	Д/в №
	Петкӧдлас (муртӧс)
	Тӧдчанлун

	1
	К1 − олан жыр стрӧитан материаллӧн качество коэффициент

	
	кирпич
	1,1

	
	кӧрт бетон, газобетон, арболит, мукӧд
	1,0

	
	бурс
	0,9

	
	тшупӧма керйысь
	0,8

	
	щитӧвӧй панель
	0,8

	2
	К2 − зданиелысь важмӧмсӧ арталан коэффициент

	
	0 прӧчентсянь 20 прӧчентӧдз
	1

	
	21 прӧчентсянь 40 прӧчентӧдз
	0,9

	
	41 прӧчентсянь 60 прӧчентӧдз 
	0,8

	
	60 прӧчентысь унджык
	0,7

	3
	К3 − стрӧйба сикаслӧн да олан жыр инлӧн коэффициент

	
	ас олан керка
	1,0

	
	патера, жыр
	1,0

	
	бӧръя судта
	0,9

	
	медводдза судта
	0,8

	4
	К4 − мутас зоналӧн коэффициент

	
	кар 
	1,0

	
	сикт 
	0,5

	5
	К5 − олан жырлысь сикассӧ арталан коэффициент 

	
	торъя патера 
	1,0

	
	ас олан керка
	1,0

	
	жыр
	0,8

	6
	К6 − олан жыр благоустроитӧмлӧн коэффициент 

	
	олан жыр благоустроитӧмлӧн став сикасӧн (шӧр отопление, кӧдзыд ваӧн могмӧдӧм, пӧсь ваӧн могмӧдӧм, канализация, электричествоӧн могмӧдӧм)
	1,0



	
	ӧти удобствотӧг
	0,9

	
	кык удобствотӧг 
	0,8

	
	куим удобствотӧг 
	0,7

	
	нёль да унджык сикас удобствотӧг
	0,6

	7
	К7 − медалысь категория петкӧдлысь коэффициент

	
	пенсионеръяс, кодъяс петісны уджлан пенсия вылӧ йӧзлысь дзоньвидзалун видзан, йӧзӧс велӧдан, культура, спорт, йӧзӧс социальнӧя доръян юкӧнын Коми Республикаса канму учреждениеясысь, йӧзлысь дзоньвидзалун видзан юкӧнын муниципальнӧй учреждениеясысь, кутшӧмъяс меститчӧмаӧсь Коми Республика мутасын, кодъяс оз лоны социальнӧя медалан сёрнитчӧмъяс серти олан жыръяс медалысьясӧн либӧ социальнӧя медалан сёрнитчӧм серти олан жыр медалысьлӧн аскотырӧ пырысьясӧн либӧ олан жыръяс  кутысьяслӧн либӧ олан жыр  кутысьлӧн аскотырӧ пырысьясӧн либӧ торъя олан жыръяс медалан сёрнитчӧмъяс серти олан жыръяс медалысьясӧн либӧ торъя олан жыр медалан сёрнитчӧм серти олан жыр медалысьлӧн аскотырӧ пырысьясӧн, кодъясӧс урчитӧм пӧрадок серти лыддьӧма социальнӧя медалан сёрнитчӧмъяс серти сетан олан жыръясын нуждайтчысьясӧн, кодъяс коммерческӧя вӧдитчан оланін фондса олан жыръяс босьтӧм вылӧ шыӧдчӧм сетӧм водзын 5 во чӧжӧн эз вӧчны гражданскӧй да инӧда сделкаяс, мыйяс вайӧдӧны олан жыръяс мырддьӧмӧ, кутшӧмъяс вӧліны налӧн эмбур инӧд серти, кодъяс уджалісны вылынджык индӧм учреждениеясын 15 воысь эз этшаджык
	1

	
	пенсионеръяс, кодъяс вермытӧмлун вӧсна петісны пенсия вылӧ йӧзлысь дзоньвидзалун видзан, йӧзӧс велӧдан, культура, спорт, йӧзӧс социальнӧя доръян юкӧнын Коми Республикаса канму учреждениеясысь, йӧзлысь дзоньвидзалун видзан юкӧнын муниципальнӧй учреждениеясысь, кутшӧмъяс меститчӧмаӧсь Коми Республика мутасын, кодъяс оз лоны социальнӧя медалан сёрнитчӧмъяс серти олан жыръяс медалысьясӧн либӧ социальнӧя медалан сёрнитчӧм серти олан жыр медалысьлӧн аскотырӧ пырысьясӧн либӧ олан жыръяс  кутысьясӧн либӧ олан жыр кутысьлӧн аскотырӧ пырысьясӧн либӧ торъя олан жыръяс медалан сёрнитчӧмъяс серти олан жыръяс медалысьясӧн либӧ торъя олан жыр медалан сёрнитчӧм серти олан жыр медалысьлӧн аскотырӧ пырысьясӧн, кодъясӧс урчитӧм пӧрадок серти лыддьӧма социальнӧя медалан сёрнитчӧмъяс серти сетан олан жыръясын нуждайтчысьясӧн, кодъяс коммерческӧя вӧдитчан оланін фондса олан жыръясӧн олан жыръяс босьтӧм вылӧ шыӧдчӧм сетӧм водзын 5 тӧлысь чӧж эз вӧчны гражданскӧй да инӧда сделкаяс, мыйяс вайӧдӧны олан жыръяс мырддьӧмӧ, кутшӧмъяс вӧліны инӧд серти налӧн эмбурӧн, кодъяс уджалісны вылынджык индӧм учреждениеясын 5 воысь эз этшаджык
	1

	
	граждана мукӧд категория
	10


ВЫНСЬӦДӦМА

Коми Республикаса Веськӧдлан котырлӧн

2015 во рака тӧлысь 10 лунся 99 №-а шуӧмӧн

(5 №-а содтӧд)

Юридическӧй кывкутысьяслы олан жыръяс кӧртымалан сёрнитчӧмъяс     серти олан жыръяс сетӧм могысь коммерческӧя вӧдитчан                           Коми Республикаса канму оланін фонд лӧсьӧдан
ПӦРАДОК
1. Тайӧ Пӧрадокыс индӧ юридическӧй кывкутысьяслы олан жыръяс кӧртымалан сёрнитчӧмъяс серти олан жыръяс сетӧм могысь коммерческӧя вӧдитчан Коми Республикаса канму оланін фонд лӧсьӧдан пӧрадоксӧ (водзӧ — коммерческӧя вӧдитчан оланін фонд).

2. Коммерческӧя вӧдитчан оланін фондсӧ лӧсьӧдӧны олан жыръясысь, кутшӧмъясӧс стрӧитӧма либӧ ньӧбӧма Коми Республикаса республиканскӧй сьӧмкудлӧн сьӧм тшӧт весьтӧ, а сідзжӧ кутшӧмъясӧс сетӧмаӧсь Коми Республикаса канму эмбурӧ. 

3. Коммерческӧя вӧдитчан оланін фондӧ пырӧны коймӧд йӧзлӧн инӧдысь прӧст олан жыръяс,  кутшӧмъяс пырӧны Коми Республикаса канму эмбурӧ.

4. Коми Республикаса Веськӧдлан котыр пыртӧ олан жыръяссӧ коммерческӧя вӧдитчан оланін фондӧ да киритӧ олан жыръяссӧ коммерческӧя вӧдитчан оланін фондысь сы могысь, медым сетны олан жыръяссӧ юридическӧй кывкутысьяслы олан жыръяс кӧртымалан сёрнитчӧмъяс серти. 

Христофорова – 28 128 пас. 

